
Dine numa gaburru —
Angal numa yoor !

Hoo nura anna-a cetu,
Soéodi mazii koo,
Mia guru bUso tohudu hidendi,
Guru gala su bosi.

GAGALA

< 1 Kanura »

Arba Tudagaa-a

Ka nura, ka nura, ka nura. Aa Adi Bb C¢
Ka nura tani muro, Dd Ee E¢ Gg
Tani muro ka nurd Sl E s

) Ll Mm Nn Ni
Tani daardoo, wuna Cidaa ? NJInf DpOo06
Tani huurdod, wuna yuhui ? PpRrSs 53 Tt
Tani | dod Uun Ua Ui Ww

ani gagalnurdod, wuna v

gagalcini ?
Tani hos-hidirdod, wuna hos-yihidi ?
Tani gubia kenurdo6, wuna gubia keyini.
Tani Cad du tiyi, Libia du tiyi, Niyer du tiyi, &fidi
Bordo dubal ka nuraa.
Ka nura tani muro.
Tunda gunna yerturu hukaar ;
Mortidi wataar.
Ka ndura morcundoo, Kkinjigi ndura morci.
Karandaar ; kuna ndurad ha kara-hitaar.
Ka ndura hukaar.
Mortidi wataar.



< 2 To »

T34 numo nurd, numo nura.
Nuro busau dizibaa, kogodaa.

Nudaaru, budi nudaaru.
Kdnduri numaa yingaldu, anna larda gudadu lidu lanjuo.

T3O numo nurd, numo nura.

Eme nud ha lanu !
Wanakaa nua ha lanu !
Oroze du &ika yé yida &ika yé.
Y1e nua sura-a ha lanu !
Suburu tam, D6un tam, Blbu tam, Abuki tam.
Anna larda gudadu lidu sura tohidi.
TO numo nurd, numo nura.
Ada nua ha lanu !
Kundudo yidao, saraa yidao, nini yidao.
Busau numa lanu ! Nddrto huna Sisa ;
amba du €ii, ada nua gunu.
Anna guda-a ha mannu ambayi.

T30 numMoO nurd, nuMo NUra, NUMO nura.

Numo nur ndoh@, tani konnodo, budi konnodo.
Lardu gudia tiyuwo mannu nuro hi tudunosi.
Y1 lardu gudii ko di tooroo mannu, yi numa ha yadidini.

Nudaaru, budi nudaaru.

Ordi numa ¢&idi du Alla njuhuk.
Nudaaru, nuro mosko 6lugoo,
nuro hédegi 6lugoo.



< 3 Bordo »

Bordo, Bordo,
Bordo,

Bordo numo nura,
NnUMO Nnura.

Nuro busau dizibaa,
dubal Tudaa.

Busau numa ha, ohona nura su ¢ika tani budi
konnodo.

Busau numa ha su hanuru tiyi, tani budi konnodo,
lerdo.

Bordo, Bordo, Bordo, numo nura.

Kdnduri numa lanu ! Anna dogudu lidu lanjuo.
Kdnduri éme nua lanu ! Busau numaa ni lanu !

Bordo, Bordo, nudaaru.

Busau numa ha su tuduganti, tani budi lerdo.
Busau numa ha su éme durusa Cerda Cuo ;
GUmodi su ¢i, Gurua su €1, Targubu su €i.

KiSi numa teda gunna zikinjunu,

Kowuro tinni numa bahoo, mbide-a dogu du lidi.

Bordo, Bordo, numo nura.

Borru tohoo, éme nua yé yida nua yé arka wowa
yidao.

Bordo, Bordo, Bordo, nudaaru.



< 4 Immi »

Immi, immi, immi, nudaaru.
Nuro hi didi tihinedu.
Nuro 6bure yisii kiSi dudum.
Nuro dine-& ha tagurtum.

Immi, immi, immi.
Nuro tidersul bui tudogus.
Immi, immi, nudaaru.

Orozi dinee-a yé &etu hurosnunurd.
Nuro wura ted, tiri ddli-1 hi tunaam.

Immi, immi, immi, budi nudaaru.

Nuro masori, horkusno.
Kunu tiyT hutko yuduroo, mannu kéodi nul masa ter.

Immi, immi, Alla yunu zondudu njua.
Immi, nuro koo yugo.



< 5 Adanura »

Ada nurd, ada nurg,
ada nura.

Tiri karaa-a lau yasurru !
Nura dubala Tda, kara nduma didi soptu !

Ada nura, ada nura, ada nura,

Nura orraa TOa, TO nura muro, nura muro Ta.
Garsa ndua ha landu ! Mura kaa sogusudu.

Ada nura, ada nura, ada nura.

Anna numi-i turundu yidada ha landu !

Gunna tiri karaa-a ha tigirtudo.

Kara-a sol ndud, kara Sii ndud, kara-a tiri ndud,
Ada nurd, ada nurd, ada nura.

Garsu nduma ha bari yinaku.
Odo nduma ha oorzunsundu.
T30 nura ha lanjundu ci.

T30 nura ha bursayi Ci.

Ada nurd, ada nurd, ada nura.

TG dubal huna nura muro.
Yendul TG yéski-T du tedu.



< 6 Tudodomma »

Tudo domma, tudo domma.

Nuro kuga édmuree, ayi dmuree, dudol
omuree,
Nuro kinnu yagabi-i turtunu.

Tudo domma, tudo domma, tudo domma.

Nuro kinnd, 6muri-i ndd mannu gund,
Nuro 6lug yisii gunu, nuro horkusno,
Nuro horkusno 6zumuri koo,
Horkusdo kodemmi koo.

Tudo domma, tudo domma, tudo domma.

Kuzo yagabii-T gunna to numa ha su ¢€i, €iidi kinenud nj.
Yida baradia nded, yi weretia nded, bari ndoia nded.

Tudo domma, tudo domma, tudo domma.

Tagi konu(, ada tersum,

Arhu yibenud, ada tersum,

Barru yibenu(, ada tersum,

Sani garti hi dunud, werenum.

Horkusa nua ada gunna, 6muri-i lertua.

Tudo domma, nuro kineddo, nuro kineddo.

< 7 A1 »

Al-I, ai-i, ai-I.
Nuro kayi dizibaa, nuro kayi
awii-.

Ngo dizibi na, nuro kinna, Kinjigi hunda tosu.
Husar numa ha anja tad, awi a hi 6bure su ndugani,
Nuro kineddo, nuro kineddo,
YT yammo di dburi mozi, kinenud nji.
Amma lau amba bui tam.
Borru didrku yuzo garbi-i, dumosu hayali $é&gi
gurbi-1, anja tad, awi a hi su ndugani nji.
Awi-T hi nddrri, maar numa weru duyunoo, njidu wuli
numa ¢a numo tigiri,
Nuro kayi awii-i, nuro kayi awii-I.
Diir numa Congu zia yugopi.
Ngo nuro kinnu, y6lubo yugé.
Nuro sarduu ammaa-a, sarduu ammaa-a,
Nuro kayi awii-i, kayi awii-I.

<8 Dbun »

Doéun, yi orogi-i,
y1 surugi-T.
Kérungo numa ¢if gunna
wowu du €i.
Koérungo numa didi borru yidanu.

Y1 orogi-I, yi surugi-I.
Tiri numa yagabi 6zumuree koo,
Kizenna-a dogu du lidu njendi.
Y1 orogi-i, yi surugi-i.
KiSidi kada yidada-&, yi numa ¢ada, kada hunda hido.
KiSidi kizenna-&, yi numa ¢ada kayuo.
Dahu kizenna-a Ciyidind&, dahu kizenu hunda kayi.
Y1 orogi-i, yi surugi-T.
Hananijini, hananjinnaa ha yuhadu cCe.
Bazi, bazunnaa ha yuhadu Ce.
Y1 orogi-i, yi surugi-r.

<9 Tanni-i »

Tanni-i, nuro yidi ambado.

Amma lau amba bui tam.
Mia nua Cubudi. ¢
Dira nua $e$ekundu yagaba daha \%‘

dadargindi. A
Oguni numa haréundu, yagaba daha &0duti.
Mia nua CalCundu, tinni saa yibeyindi.
Caléundu taha yohudu &ubudi.
Mia nua durcundu, kele-a congu, hoéli carcundi.
Su Sahi yibeyindi.
Koba nua yudopu fia-a ha ¢endi.
Hor numa du 6ze yigarki.

Tanni-i, tanni-i,
Nuro yida ambado.

<10 Omuritudi-i »

Nuro kundudo tam,

Saraa tam, nunu tam.

Cumasa tamma yingaldu kundudo
hi njt.

KiSia nua 6rdi numa hakunu.

Tla yerul Zala yéluboo nded.

Obure &0 awi a hi ndugan.

Nuro adaga tam.

Adaga ha nij,

Nini hi nji.

Nuro 6muri tudi-1 —

Ndd kohdwo mannu,

Yagabi numa hai-T du dine lamaraa tam.

Kayi numa goni — asubu numa mdzuri.

Sa nlia giba-a hadau.
HOdGu — hadau.

Kundudo ho Sigi.

14

41)» Al mudi-i

Numo turo di ¢éne guru tia
c¢aduti €ikiidi, numo gudi
turo di, al mudo turo hayi
& bazo. Céni turo-a
yuhadiadu : « Tigiri adi a hi
méde huna korri » Ci.

TolomiT hunu yi yudou
Curuk. Tedi yagabi
ammaa-a tigiri, kullaha
¢ind, amma yugdé. Odo huna ¢i. Odi-T yuhadiadu :
« Canu » Cl.

v

éni-T yuhadiadu : « Tobuzu. Abba numa ndoo ? »
i

¢

Odi-T yuhadiadu : « Abba nura di eskenu-a toburie,
dubala ¢lunie ted » Ci.

« Ayl numa ndoo? » Ci.

« Ayi nura, di taa busamma harCuna yugobo yusiie
ted » Ci.

Ceéni- yuhadiadu : « Di numo turo wiini ubu &indf,
ngaa? » Ci.

Odi-T yuhadiadu : « Ebera bapa lidu bari tiyi noo,
kdémma hananurt » €i.

Odi-T yi-T hdngul€ini ; ¢éni-T hiyi : « NGgoi yi-i
hongulnii ? »

Odi-T yuha : « YT ondugoii-T yé nQu-a yé ne
kohurie » Ci.

Taa ¢éni-i Curuu ted.

Numo huna tigiri, anna-a ha yuha : « Odo huna ha
duruwa Sidiyi » Ci.

{TUS)»

Wura 6guzuu-a

Enou du, numo turo du édmuri
turo, adibi hunu yida hayi Ci.
Mura budi bizigida.

Yum turo, 6muri-T adibi huna ha
yuha :
— Lardu gudi tidedu horkusu
gali baraniri, ¢i. Horkusu
hanuroo mannu kuyo di tirend. Yunu Kinnit
kubo nurd du zodoo, nuro hi ¢asugo di
nudaarie tohoo tiri. Yunu kor tobuzi
hananurd. Ciidi nuro lau londo tar, &i. Tani
nuro lau zaga duli-T koodi, nuro mannu, to
koo di, Sigi gartu, ¢i.

Omuri-T 8uruu ted. Dugusa mundu tugana, adibi
turo al horkusu yohie barayini Cide turo yé hoktuo.
Lahadundu su tigiro. Adimmi kéi 6muri huna ¢it
tdku, 6muri-T yoyi. Muro yuhadiadu : « Cetu nogo(
nakiri » Ci.

Omuri-T yoyi, érbedige ongu nogomma yibeyuo.
Nogomma su yunu Cinaka :

— Yunu kor daar3, tusobul horkusu kohiri.
Tidedie baranuroo, tani nura tei. NG 6buri

te(. Oburi nurd gunna duu-a du naf.
Tidedt1 kora 6rozi nura duu-a du €i. Yum
tidedi tohoo, 6érozi nura tei. Taa tiri yagabi
nuraa gunuri.

Omuri horkusu moori-T yoyi.

Omuri-T sagahuna digidem horkusu yogus.
Wobu ni ¢onudo yugd, hormoso ni Conudo yugé.

Odu tedie toh&, kdi 6muri horkusu maorii-T €ii tigiri :
« Odu koi yala nura Cika tidedi » Ci.

Omuri horkusu méorii-i yuha : « Dgo nogol nakaar.
Tani nogomma ha su tiyi. Ciidi, yunu turo
nuhadiri » &. Omuri-T yoyi.

« Orozi numa neru ndedi. Too wura 6guzuu neru
ndedi ; 6rozi-T nuadiri » Ci.

« HOkurru, mura du daama gunu ! Dohu-a& wura
galayida ! Dohu gunna §i$ hokorru ! Yunu su
nuzuwa togo tuha ! » Ci.

Omuri-T dohu nekunné yugé. Gali-T yé zondu-a yé
gunna hokorci.

Togi-T tdgohu dmuri-T hiyina: « Wura-a te ! » Ci.

Omuri-T yuhadiadu : « Wura neri, &lidi glrso
barandu ! » Ci.

« SiTyinak ! » &i.
— Wur turo-a : dine numa ha tiri to norki-i mau !
Tiri to norko hananummaa, njigidesi.
— Njdnjuu-T: yunu zondu gunna lau sdsi ndohu !
Loka ha sasi-1 njidi.
— Noéguzuu-i : mainne du médi hi su ndedu !
Tumiie nani kanjunno tohi.

Omuri-T Idko wura dguzuu-a éena, « Kébusa
Ooguzuu ada yida » Ci.

— C0 ada tiri-T hi yubudu ! &i.

— NOguzuu-T a adibi numa Cetu yubu ! Ci.

Amma ha yazayi keyi. Tiri-T hi tuguriwo, ai turo yé
hoktuo, lahayina hiyi : « Ngadi ndedo » ¢i.

Omuri-T yuha : « Koi dogu dugusa digidem
nduganie kor » Ci.

Amma yuha : « Tiri a ndedi njii dogu, tiri to norko
turo &1 hananiri. To oskoba neri. Yusu ! » ¢&i.

Omuri-T tiri to norko hakuna, konnodo. Tiri huna

guyi. Tedi &iidi, wur gubudi-T yaduna, tiri to yusob.
Gudi hanayini guyi. HOkorc€ina, tiri a to norki-i, gibi
di tuyulobi Cunu tunos. Tiri hunu hanayini su tedi,

20



lob¢i. Yagabi du anna tirigada ¢akindie ¢uduru.
Yagabi-i du Caki yis. Hutko kor, korro bas.
Tudugul€i yerci ko-T lau barayi. Yunu yiga toha
waha-yodurie. Ko-T horiyinie su tigiri, wur sogodi-1
yadu. Zabtunu yis.

Tagohu toha, al kdi moori-1 hi hiyi : « Dohu yunu
mazudo ¢in ? » Ci.

Omuri-Tyuha : « U-0. »

Omuri-T yuha : « Kéi a di ali nGri Suruwa, nuro
borsu » Ci.

Odu C€uruu ted. Dugusa mundu tugan. Yuzo Culuko
nerkayi. Yida-a kéi di, yagabi huna ¢uduru. Kuma
kuma yunu nerkayina, adibi huna ha ¢uduru. Kunu
yéski. Ciidi budi y@ski guni. Kadi yé turki yé du
kinesiie koo. Adibi huna turonnu gunné kordu nisci.
Nerkayind 6muri Cetudo kordu nisCi. Yunu to
cuduruwa, oor huna du mai zod.

« Yuso tigiri mura ¢una ha yidar » Ci tunos.
Kumayunu sa huna guyina, sdgoi wur néguzuu-i
yadu. Hoékorcina tedu yis, « Togo yunu toht lanar »
Ci.

Tagohu tunosa, yuha :

— Adibi nura ha ni yidurd. Omuri hunu gidauwa
ha ni yidurd, ¢€i. Koéi horkusu nura ¢ii tidedu,
horkusu nuré du tGduusi, ¢i. Tidedi gubudi
adibi nurd ha médi turo hadiri, ¢i.

Ko-T tigirT, adibi huna kalab&i ¢or). Omuri-T sémole
huna hir€uo. Yuha : « Tani nuro lau dali di tiyi, nuro
tani hi asi tidum » &i.

Adimmi médi a bazuwa liyi, taa yuha :

— Tani nuro hi sagahuna digidem garnunar.
Yunu asi nidurdo yugé. Omuri ondugoi
teituwd, to mi ndurd. Loko ndeda, tani
ogunno kordu hananaar.

Taa 6muri-1 yagabi-i du zod, mi huna ha layinie,
kalabtundu lahaduo.

Loko mura 6guzuu na bosuwa,
k6bus huna yoduru yugoba ;
koObus-a du 6guri hunu nila
digidem horkusu yoha du Ci.

To koo di, dmuri to 6rozi haki
burbayi.

Kinenliwo bapa bui, gananiwo zida bur.
Oor gubudi-i wini, ségodi-i winisir.

{TUS)

43» CagunaCi-a

Enou du numo turo du dmuri turo
ada huna €U yida ; dobit yé Cénii
yé, ayi hunda nohudo. Abba-a

§ adibi gudi Con. Abba-a ada huna
ha Cidaa, Ciidi adibi huna ada-a
ha Cidaa.

Ada-a ha ngo zaga ayi hunda yidi
koo gunu, budi bari wucuo.
Béde-a horkusa tusa-a gunna
mura ha su ¢0dudi : Aa-a ni mura hiliyindi, kori-T ni
&aungi. Owonni mura &uki, ongordindi. Yi- ni mura
werecindi, yidaa ni tdrri. Ada mdSe-a Cetu abi
yodurkie ni ¢idaa. Mura ha yihei.

Yum turo dohu béde hunda nekina Carku tari. Suri-
du enou tiganda téhi turo ndabcundu nekuo.

Tdgohu abba-a yer€ina ada-a yugonda. Adimmi hi
hiyi. Adimmi maide du « Durrd » €i. Taa omuri-i
dahu Cubab. Muro ada-& ha wudugo di yida, toi di
ada-a Carku tarrudo kordu hanayi. Adimmi hi 6zi ¢e
boki. Adimmi tuguruwa, ada-a yi a lidu ¢adie kordu
hanayi. Yi-1 kGzo yohu ted.

Ada-a tigohu yerc€indu tigandi yuzi-i Cubu. Orko
turo du kunu wobu €ao. Taa yerc€indu tigandi
maarsu togus, kollo turo hakundu du zotu yiso.
Tagohu yer€inda gui yé égi yé Cida.

D6émuri-T dudomma ha yuha : « Kéi yi hangirie awo
lukuru yadar » €i. Y1 baradia tdri. Enou tuganda, éi
turo hai-1, yi yisi €i Cuduro, ¢&nimmi yi-T lau ¢ak.

Loko ada-a yi-T nerkayinda dobimmi sodur bas :
« YT ayadlu, nura du ¢auwa widenit tohi » €ini.

Dobimmi sodur ayi huna kordu hanayi. Domuri
huna ha korro €e. « Y1 a yalu, yatwo widenii
ndohi. » Démuri- §ii 16lohi e, tigiri yi-i ¢a. Cauwa
widenii togus. Dudomma 6i hi k6€i, widenimmi
mannu 0Oi hi kd¢i. Dudomma ére gui huna ha yidaa,
yihidu gQi widenimm hi tuyi.

Zabtundu koi ondugoi yisa tigiro, dudomma susa
yugobu. Widenimmi hi hor€i ¢e. Susa gudi lila
yigiidu ¢enu Cubu. Dohu dudomma ayi hunda ha
miSennu Cuduru, yuhadi :
— DOmuri numa lau Kinnii mannu hurosndunu,
Cini. Togo tagohu tohoo, di dogu du téhi bui
Ci1 Sigiri 6hure lila, wo tenu-a su Cika yoob
kusar huna ha bdnu ye ! Taa yunu togusT
lanu, Ci.

Tagohu ho€ina, yuzi-T yuguruuné di dobimmi téhi-1
lau ted. Yunu ayi huna miSennu yuhada gunna
yogus. Ohure lila-a &oobu, yigiidu, widenimmf yisi
Ciidi kusar huna su bayi Ce. Taa démuri huna ngo
koo togus. Carki yagabi hunda lau tdri.

Abba-a ¢uruu ada huna ha baradia ted. Ada-a
yagabi-i nerkayinda, abba hunda mura ha barayini
¢i hoktuo. Ada-a abba
hunda ha kalabcundu cono,
zabtundu yagabi hunda tdri.

Tigirtd béde hunda yugo.
Abba-a ha hiyinda, abba-a
Ozi yeru ted ¢i. Ada-a konno
borsu, to di bu méSe hunda
Cetu aba yihiti. Abba hunda
yé Clsugo di bozo.

{TUS)»

44)» Al céunumma

Bagudi turo dobu hunu tdri yé la huna yé yida.
tigiroo, ¢éne-a yagabi huna ¢aku tigiri, tooni kbwuro
tigiri hanayindi tarri Cku tigiri.

Yum turo bagudi-i teddo tohu gabur zod. LOko
C¢éne-a yagabi huna tigirda, tigiri C¢éne-a ha yuha :

« Nura du fia ada 6nuri-T Coobu tedu, yus-yohu
yigiida dobu a hi yerdo » ¢i.

Huria-a néuyundu tomora hunda yidadu fia-a ha
coopu Onuri-T tdri. Danogi maarsu yagabi-T tigiido.
Na-& &uo éadu yeréinda, mbo muro koo. Aya kab.
Taa kab €indi yunu Cubudie barayindi.

Togi-T €éni gudi turo : « Tani kalli » Cunu ¢oobu tedu,
liT, mbo muro tartu. To koo, yohidi ¢éne 6guzuu
kora yohuda aha éundu yOhudo. « Céni turo, tani
fa ada yoburu tidedu yus-kohuru kiidiri » Ci.

Tagohu Coopu teda bokini. Bizi a hi ké¢indi, bizi
tohi k6€indi. Bokini maarsu toha, yagabi-T tigii.
Hartidik hidenda yerCundudo yugonné di togo
yuzogo togus. Blgudi dobu méorii-i yuhadiadu :
« Omuri- a muro » &. To koo di, dobu huna &e.

{TUS )

45)» Dagiyire

Dobii abba du ¢oguno. Ayi huna Cetu ¢i. Ayi huna
budi migizi. Nila du gibi, ad gudi yidand. Omuri
turo barayi, ayi-T ¢e. Ydodi zod. Omuri-i yé anna
hun& yé gunna dobimmi hi wudugodi yidao. Buro
hundu koo, diski yé dohu yé horkusa yohi. Kabula
ndubi yé méde nduhadi yé borsu, guruo ndubabi
mannu ubapi. Koi gudi tedie yidant. Caa ayi
huna tigiri yuhadoo, ayi-i mannu yunu arrakinie
yugo ; Cetu Cuti.

A koo di, nila murdom bos. Ayi huna migizeyi,
kGrmogo huna nerkayi. Dobimmi Cudi. « Immi
tusob(iu ndedu ; nuro ndelwo, wuna ha 6e nura
hadiri » ¢ini.

Ayi-T yuha : « Tani tugonnod, aya yagabi ayi numaa
yiri kGhur a horru, Alla dGuso yogus. »

Yum ayi hun& noh&, yagabi-i tigiri, yunu ayi huna
yuhada gunna yogus. Alla nguyo ¢e. To koo, yoht
Oburi bos. Yum nani tigiri Alla dGuso yohi ; oor
huna samnjini.

Omuri hun ba-a niséuo : oor hunda du Sidanu zod.
Omuri-T hi yuhado : « Adibi numa yagabi ay? huna

tedu enou bozu yuguruwa, yi-i ni yidand, muro ni
konnodo. »

Omuri-, dobimmi tigiri kora, tigiri yagabi-i du gabur
zod. Ko&i muro ¢uduri ; muro hi ¢udurunnd. Ayi
huna nohd, 6buri togusudo. Loloyunu oor nuudu
hun& gunna yuha. Omuri huna ddluyinie barayi Alla
dOuso yogus. Oi hi ké¢i, dudi, udi. Omuri-i bazu
Cetu Cudo. SOolli huna tuzuwa émuri-i dobimmi hi
kalabCi Conu ¢u. Dobimmi lau samaha barayi.

Dohu to yagabi huna tedo yugo, yagabii ayi huna
yis.

MiSennu ad turo ¢uduru. Amma yuhadi :

— Sagahuna murdom, ad nerkodo numa ha 0i
numa yudumma yunu hurostunno yugo.
Owuri turo borsudu, Alla dtuso kohumma
Alla dine numa hurosci, Clsu yohu nje.

Tagohu yagabi huna tigiri, mura gunna muro hi
Cidakudo togus. To koo di, Gmuri hun& yé omuri
huné ba-a yé Cetu Clsugo di bozo.

{TUS)

46» Kandamatama njoob
J Al kéndogudi-T guda « Kandamaniri »

S ¢ini, yidi morci.
WK 4
‘ N

- 4.  Kodndogudo turo kogoya hunu yidawo

R

kogoya-a tagohu nani suli dahabuu Culobi.
Kondogudi-i yum turo yisu tunosa :
— Kogoya a kisi huna du 6rozi yida, Ci. Yuso
yiduru ; muro hi ni bur ; 6rozi-1 ni maaru
burbadiyi, Ci.

Doohu toha yeréunu kogoya-a ha su kééi, ¢id.
KiSi-T harCuna du yunu ¢ide yugo. Toburru woémnii.
Cu, dahu huna busau duyi. Mé$i huna bazu
tuguruk, hiyi : « NGagoi yudii, ¢i. Wuna nohu ? » Ci.

Kondogudi-i yunu tohd gunna yuhadu Ce. MGSi
huna zabCunu yuha : « Kdndoguda guda-a wur
hakuo » €i.

{TUS)»

4{7)» Kasuguda ¢ii mosSe-a

Kasuguda ¢0 méSe. Turo-a korrodo ; tirmesu wudu

ézimbi Cebi. £

Turo-a alaa yé

tirmesu yé ¢lsu
abura Cebi.

Anna-a gunna ai abura €ebi lau tigirtu abura-a
Cepi. Al ézimbi ¢ebi lau ad tigirie yugo. Muro
tunosa : « Ezimbi-T ndosu huna yingaldu anna-&
gunna &arku tarru abura-a &epi » &i. Ezimbi-i taman
huna wé &inak ; abura-& yé kal yogus. Owonni ai
tigirie yugo.

Zabtu al mo6si huna tigiri hiyi :

— Nuro abur gabdo yebii, anna-a nuro hi su
Cabtindi. Abur-a Cepi. Tani ézimbi CUsu
yebiri, ad li tiyenie yugo, Ci.

M&Si huna zabtu yuha :

— Tani abura-a tirmesu ézimbii du yebiri tiyi, Ci.
Nuro ni ézimbi-T tirmesu aburuu du yebiT nji.
Toi yingaldu au tigirie yugo, Ci.

Kasugu tatiwo, anna-a lau alaa ¢usu ndohi.
Tirmesu ¢asudu kazud yobi.

<«TUS)»

Alphabets

Tuduga | a a |b| ¢ d| e é
Francais| lac sans| b | Tchad | d | féte école
vent lait |aimer
English | father| — | b | Chad | d | fed cake
hot bait
s | i R A A e
Tuduga| g h i i T k m
Francais| gare | — | — | |l — | kilo I | m
guerre Ixcée q_uand
_ camp
English | get hat | sit [seat |—| king I | m
guide seed queen
T come
wf = o [=1y [=]s TJele
Tuduga| n nj 1 n [o}
Francais| n | Ndjaména | agneau| parking | fort
English | n injury canyon | parking | bought
engine caught
— law
e o & — — | =
Tuduga 0 p r S (sama du) S (Sima du)
Francais| dos p | ~r | sale tasse chat
celui  legon schéma
nation
English | poat | p | ~r mason ship
foe lesson sugar
rice nation
Al & &
Tuduga | t u G | w y z
Frangais| ¢t | — | tout | — | oui yeux zéro
maison
English | t | put | due | — | water| yard zero
dew easy
boot buzzard
\_5‘4& (] - i <9 ] 9 & J

31




)/

daguli

[llustrations :

Madjitelem Phanuel
Mbanji Bawe Ernest
Hassane Abakar
Oyi Mahtmut

32










